
ĊIRKULARI 

Data: 9 ta’ Novembru 2023 Ref: DELH 069/2023 

Lis-: Segretarju Permanenti, Diretturi Ġenerali, Diretturi, CIO, Kapijiet tan-Network tal-Kulleġġi, Uffiċjali 

Edukattivi, l-Iskejjel Sekondarji tal-Istat, Knisja u Indipendenti, Kapijiet tal-Entitajiet  

Mingħand:    L-Uffiċjali Edukattivi tal-Malti 

Suġġett:         Aġġornament fil-Karta tal-Eżami Annwali tad-9 u l-10 sena - 2024 

__________________________________________________________________________________________ 

It-Taqsima tal-Malti tad-Direttorat għall-Programmi ta’ Tagħlim u Assessjar qed toħroġ gwida ta’ kif se tkun 

imfassla l-karta tal-eżami tad-9 sena u l-10 sena skont is-sillabu aġġornat taċ-ĊES 2025. Din il-gwida tidħol fis-

seħħ għall-eżami annwali ta’ Ġunju 2024.  

L-eżami tad-9 u l-10 sena se jkun maqsum f’żewġ sessjonijiet: il-karta tal-oral (10 minuti) u l-karta tal-kitba 

(sagħtejn u kwart). 

1. L-Oral (10 marki) - Dan isir f’sessjoni għalih f’ġurnata differenti. 

2. Is-Smigħ (10 marki) u l-Qari u l-Kitba (80 marka) f’sessjoni waħda. 

L-Oral 

Se jikkonsisti: 

i. qari mgħajjat ta’ paragrafu mis-silta (2 marki); 

ii. tweġib u diskussjoni fuq il-mistoqsijiet marbuta mat-test moqri (4 marki); 

iii. diskussjoni fuq tema megħjuna bl-użu ta’ stampa (4 marki). 

L-istudenti se jagħżlu bejn żewġ karti u jingħataw 10 minuti ta’ preparazzjoni qabel għall-qari, il-mistoqsijiet u 

d-diskussjoni. 

Is-Smigħ 

L-istudenti se jingħataw silta waħda rrekordjata (tista’ tkun awdjoviżiva) u jridu jwieġbu l-mistoqsijiet fuqha.  

Il-ħin għall-eżami tas-smigħ huwa ta’ 15-il minuta u jsir fl-aħħar kwarta tal-eżami tal-qari u l-kitba. L-eżami se 

jkun ippreżentat f’format irrekordjat fuq il-OneDrive u se jkun hemm ukoll test stampat f’każ li l-apparat 

elettroniku fil-klassi ma jaħdimx dakinhar.  

It-tip ta’ testi li jistgħu jingħażlu għas-smigħ se jkunu fattwali, espożitorji, argumentattivi, informattivi, 

bijografiċi, storiċi, u l-bqija. 

Se jkun hemm testi differenti għal kull livell tas-sentejn imsemmija. Bħala tul ta’ kliem għat-testi, fid-9 u l-10 

sena, għal livell 1-2  ikun hemm madwar 375 kelma filwaqt li f’livell 2-3 madwar 400 kelma. 

Ikun hemm żewġ jew tliet eżerċizzji, li jistgħu jkunu: għażla multipla minn 3, kompli tabella b’informazzjoni 

mit-test (bħal, ngħidu aħna, dati u numri jew ismijiet, indika hux veru jew falz (u jgħidu għaliex), mistoqsijiet 

referenzjali/inferenzjali, u l-bqija. 

Il-Qari u l-Kitba 

Se tkun tikkonsisti minn: 

i. L-istudenti se jingħataw erba’ titli b’erba’ ġeneri differenti tal-kitba twila minn fejn jagħżlu. Il-kriterji 

tal-kitba se jkunu dawk imsemmija fis-sillabu taċ-ĊES aġġornat f’Mejju 2023 (240-270 kelma – Livell 

1-2 u 270-300 kelma – Livell 2-3). L-istudenti jridu jagħżlu u jiktbu fuq titlu wieħed (20 marka). 

Il-ġeneri tal-kitba li jistgħu jiġu assessjati fl-eżami annwali huma dawn: 

9 sena 10 sena 

Riċensjoni ta’ Ktieb Rakkont Fattwali 

Riċensjoni ta’ Film Djalogu 

Taħdita Intervista 

Awtobijografija Ittra Informali 

Artiklu Argumentattiv Artiklu t’Opinjoni 

Rakkont Fittizju Djarju 

Rapport Bijografija 

   

ii. Fehim il-Qari bil-mistoqsijiet referenzjali u inferenzjali, kif ukoll mistoqsijiet oħra li jittrattaw 

kriterji tal-assessjar mill-kisbiet tal-ħila tal-qari (20 marka);  

iii. Eżerċizzju tal-morfoloġija u eżerċizzju tas-semantika (20 marka);  

iv. Fil-parti tal-letteratura se jkun hemm żewġ taqsimiet: taħriġ fuq test mhux imħejji (unseen text) u 

komponiment letterarju (150 kelma – Livell 1-2 u 200 kelma – Livell 2-3). F’din il-parti l-istudenti 

jridu jwieġbu ż-żewġ taqsimiet. Għall-unseen text, l-istudenti se jwieġbu xi mistoqsijiet li jittrattaw 

il-kontenut, ir-referenza għat-test, l-interpretazzjoni u l-evalwazzjoni tal-poeżija jew tan-novella, il-

metrika jew il-prosodija misjuba fihom, u l-effetti li jinħolqu permezz tagħhom. Għall-

komponiment letterarju, l-istudenti se jingħataw żewġ titli u jridu jagħżlu wieħed biex jagħtu l-

fehma u r-reazzjoni tagħhom fit-tul (20 marka). 

 

Dawk l-għalliema li jkollhom xi mistoqsijiet jew diffikultajiet għandhom jitkellmu mal-Kap tad-Dipartiment tal-

kulleġġ jew mal-Uffiċjali Edukattivi tal-Malti.  

 

Grazzi tal-attenzjoni, 

 

 

Sandra Ebejer 
Direttriċi 
Snin Bikrin, Lingwi u Studji Umanistiċi 
MEYR 
 


